
Tusarniaavigisartakkanut 
 

Silaannakkut angallannermut suliassaqarfimmut Trafikstyrelsip akiligassiissutai 

akitsuusiinikkullu akileraarutigititai il.il. pillugit nalunaarutissatut missingiut pillugu 

tusarniaaneq 

Inunnut sakkutuujunngitsunut silaannakkut angallannermut Trafikstyrelsip akiligassiissutai 

akitsuusiinikkullu akileraarutigititai pillugit nalunaarutissatut missingiut 2025-imut atuuttussaq 

maannangaaq tusarniutigalugu nassiunneqarpoq.  Nalunaarut Danmarkimut, Kalaallit 

Nunaannut Savalimmiunullu atuuppoq.  Silaannakkut angallanneq pillugu inatsimmi aamma 

silaannakkut angallatinut pisinnaatitaaffinnik nalunaarsuineq pillugu inatsimmi kiisalu 

Finansministereqarfiup missingersuutinut ilitsersuutaani malittarisassat atuuttut malillugit 
Silaannakkut angallannermut suliassaqarfimmi akiliutit- akitsuusiinikkullu akileraarutigititat 

Trafikstyrelsip ukiumut ataasiarluni naleqqussartarpai. 

 

Nalunaarummi akiliutinut akigititat Finansministereqarfiup missingersuutinut ilitsersuutaa 

malillugu naatsorsorneqarput.  Akigititat aalajangersarneqarput, taamaalilluni 

iluanaarutaasinnaasut/ajunaarutaasinnaasut appartinneqarnissaat siunertaralugu 

aningaasartuutit isertitallu oqimaaqatigiinnissaat naatsorsuutigineqarluni.  Akigititat 1. januar 

2025-imi atuutilertussat nalunaarummut ilanngussami aamma qupperneq 3-p ataani tabelimi 

takuneqarsinnaapput. 

 

Silaannakkut angallanneq pillugu inatsimmut allannguut pillugu siunnersuut aamma 

skandinaviami silaannakkut angallannermik suleqatigiinnermi Danmarkip peqataanerata 

sivitsorneqarnissaa pillugu inatsisip atorunnaarsinneqarnissaa pillugu siunnersuut (L9), ilaatigut 

isumannaallisaanermut akitsuusiinikkut akileraarutip angissusaanut tunngassuteqartoq, 

Folketingip massakkut suliarileruttorpaa.  Siunnersuut akuerineqassappat, 2025-imi 

Danmarkimut isumannaallisaanermut akitsuusiinikkut akileraarut 8,00 kr.-imut 

aalajangersarneqassaaq.  Allannguutit atuutilissanngippata, 2025-imi Danmarkimut 

isumannaallisaanermut akitsuusiinikkut akileraarut 5,25 kr.-imut aalajangersarneqassaaq.  

Isumannaallisaanermut akitsuusiinikkut akileraarutip allanngortinneqarnissaa pillugu 

siunnersuut akuerineqassappat, taassuma Savalimmiunut Kalaallillu Nunaannut 

atortuulersinneqarnissaa sioqqullugu, allannguineq kunngip peqqussutaatigut 

naammassineqartussaassaaq.  Kunngip peqqussutaata taamaattup naammassineqarnissaata 

tungaanut, isumannaallisaanermut akitsuusiinikkut akileraarut Savalimmiunut atuuttussamik 

5,25 kr.-imut aalajangersarneqassaaq.  Isumannaallisaanermut akitsuusiinikkut akileraarut 

Kalaallit Nunaannut atuuttoq, 5,25 kr.-imut aalajangersarneqassaaq. 

 

Akiliutit arfineq marluk qaffanneqassapput, akiliutit tallimat appartinneqassallutik, akiliutit 

arfinillit attatiinnarneqassapput aamma akiliutit pingasut akiliutimut ataatsimut 

ataatsimoortinneqassapput, tassani akigitinneqartoq appartinneqassalluni.  Akiliut 

aalajangersimasoq ataaseq nutaaq pilersinneqassaaq.  Ataani tabeli qupperneq 3-miittoq 

allannguinernik assiliartalersuivoq. 

 

Tusarniaanermut akissuteqarnissamut killiliussaq tassaavoq ulloq 27. november 

2024.  

 
 

Aningaasaqarnikkut allaffissornikkullu kingunissaa (inuussutissarsiornermut 

innuttaasunullu) 

Akiliutinut aalajangersimasunut allannguutit ataatsimut isigalugu brachemut 2025-imi  

kinguneqassanngitsut naatsorsuutigineqarpoq.  Akigititat allanngortinneqarnerat branchemi 

allaffissornikkut artorsartinneqarnermi allannguinermik kinguneqarnissaa 

naatsorsuutigineqanngilaq.  

Atuutilerfissaa, tusarniaanermut akissuteqarnissamut piffissaliussaq il.il. 

Nalunaarutip ulloq 1. januar 2025 atuutilernissaa siunnersuutigineqarpoq. 

Oqaaseqaataasinnaasut, jevk@trafikstyrelsen.dk-imut cc-lugit pingaarnertut 

mailadressetsinnut info@trafikstyrelsen.dk-imut kingusinnerpaamik ulloq 27. november 

2024, j.nr. 2024-216679-imik nalunaaqutserlugit nassiunneqarnissaat Trafikstyrelsip 

noqqaassutigaa. 

Missingersuummut apeqquteqaataasinnaasut Jeppe Valdemar Kaysen-imut mailikkut 

jevk@trafikstyrelsen.dk-ikkut imaluunniit info@trafikstyrelsen.dk-mut nassiunneqarsinnaapput. 

 

Tusarniaanermi atortussat aamma Høringsportalimi (www.hoeringsportalen.dk-mi) 

takuneqarsinnaapput, tassani tusarniaanermut akissutit tiguneqarsimasut aamma tamanut 

saqqummiunneqassallutik.  Tusarniaanermut akissutinik tunniussinermi, tusarniaanermut 

akissutip, atip, immaqalu najukkap e-mailadressilu, Høringsportalimi tamanut 

saqqummiunneqarnissaa tusarniaavigineqartup akuersissutigissavaa. 

Nalunaarummik, BJ-imik imaluunniit BL-imik atulersitsinermi nalinginnaasumik Trafikstyrelsip 

tusarniaavigineqartut ilisimatinneq ajormagit maluginiarneqassaaq 

Nalunaarutit, BJ-it BL-illu atulersinneqartut Trafikstyrelsip internettikkut quppersagaani 

www.trafikstyrelsen.dk-mi Love og regler ataanni takuneqarsinnaavoq.  Nutaarsiassat pillugit 

allakkiarisartagarput aamma malittarisassat atulersinneqartut pillugit paasissutissanik 

imaqartarpoq.  Nutaarsiassat pillugit allakkamik pisarnissamut nalunaarneq uagut 

quppersakkatsigut www.trafikstyrelsen.dk-kkut pisinnaavoq 

  

 

mailto:info@trafikstyrelsen.dk-imut
mailto:info@trafikstyrelsen.dk-mut
http://www.trafikstyrelsen.dk-mi/
http://www.trafikstyrelsen.dk-kkut/

Inussiarnersumik inuulluaqqusillunga 

Jeppe Valdemar Kaysen 

Fuldmægtigi, Aningaasaqarnermut immikkoortortaqarfik 

 

Aaqqissuussineq 
Akigititaq 2024 
(kr.) 

Akigititaq 2025 
(kr.) 

2D1 – Inuit, paasissutissanik isertuussanik 

pisinnaasutut isumannaallisaanikkut 
akuersissuteqarfigineqarnerat 

1.400 2.800 

3A1 – Silaannakkut angallassissutit kiisalu 
piginnittut/atuisut nikinnerisa nalunaarsorneqarnerat 

700 700 

3D1 – Suussutsini allagartanik akuersissutinik 
peqarfiusussani timmisartunik inuttaqanngitsunik 
ingerlatsisut timmisartullu inuttaqanngitsut 
nalunaarsorneqarneri 

65 65 

4A1 – Pisinnaatitaaffiup nutaap 
atulersinneqarnera/ilanngunneqarnera 

1.050 1.050 

4A5 – Misilitsitsisutut piginnaassuseqartitaanermik 
atulersitsineq/annertusiineq/nutarterineq, Part FCL. 
1000-imut atatillugu piginnaassuseqartitaanerni 
ataasiakkaani tamani 

6.750 6.750 

4A6 – Ilitsersuisutut piginnaassuseqartitaanermik 
atulersitsineq/annertusiineq/nutarterineq, Part FCL. 
900-imut atatillugu piginnaassuseqartitaanerni 
ataasiakkaani tamani 

2.750 2.000 

4A9 – Timmisartunut inuttaqanngitsunut 
aqutsinissamut piginnaasassat pillugit allagartap 
akuersissutip atulersinneqarnera aamma 
internettimut attaveqarluni teoriimik misilitsinnerit 

10 130 

4B1 – Inunnut allagartat akuersissutit ATS-it 
atulersinneqarnerat – Aallaqqaataani 
pisinnaatitaaffiit 

1.600 800 

4C2 - Part -66 AML-ip 
nutarterneqarnera/annertusineqarnera 

3.500 1.600 

4D2 - C/C-p uppernarsarneqarnerata 
atulersinneqarnera 

180 140 

4D3 – Silaannakkut angallannermi radiotelefonistitut 
allagartaq akuersissut 

635 300 

4I1 - Silaannakkut angallannermi radiotelefonistitut 
misilitsinneq 

800 800 

4J1 – PPL-imut misilitsinneq/misilitseqqinneq fagit 
tamaasa ataasiakkaarlugit 

400 600 

4J2 – ATPL-imut misilitsinneq/misilitseqqinneq fagit 
tamaasa ataasiakkaarlugit 

1.250 950 

4M1 – Napparsimasunik nakorsaatinillu 
angallassinerit tikittut 

800 1.050 

4M2 – Napparsimasunik nakorsaatinillu 
angallassinerit aallartut 

1.200 1.450 

6F5 – Piffissami killilimmi silaannakkut angallassissutinut 

nunanit allaneersunut (UL-inut)  
 1.050 (NY) 

Aaqqissuussineq 
Akigititaq 2024 
(kr.) 

Akigititaq 2025 
(kr.) 

akuerineqanngitsumik suussusilinnut immikkut 
ittumik akuerissutit 

9E5 – Misissuisartut allagartanik 

akuersissutilerneqarnerat aamma allagartanik 
akuersissutileqqinneqarnerat 

300 450 

12A1 – Ulloq pikkorissarfiusoq ataaseq 2.000 2.500 

Akiligassiissut A1  malillugu 1.100 1.100 

Danmarkimi isumannaallisaanermut akitsuusiinikkut 
akileraarutigititaq  

5,00 8,00 

Savalimmiuni isumannaallisaanermut akitsuusiinikkut 
akileraarutigititaq  

5,00 5,25 

Kalaallit Nunaanni isumannaallisaanermut 
akitsuusiinikkut akileraarutigititaq  

5,00 5,25 

 

OK24-imi isumaqatigiissut pineqartillugu, aningaasartuutit killiffii nalinginnaasumik 

qaffassinnaanerat atuuppoq, tassani naalagaaffimmi sulisut akissarsiaat 5%-t missaannik 

qaffanneqarsimallutik. 

 

Akiliutit ataatsimut katinneqarnerat 

Akiliut 4A6 (Part FCL 900a-mut atatillugu, piginnaassuseqartitaanerni ataasiakkaani tamani 

ilitsersuisutut piginnaassuseqartitaanermik atulersitsineq/annertusaaneq/nutarterineq), akiliut 

4A7 (FCL.900.c-mut atatillugu ilitsersuisutut piginnaassuseqartitaanermik siullermeerluni 

atulersitsineq) aamma akiliut 4A8 (Part FCL.900.c-mut atatillugu piginnaassuseqartitaanerni 

ataasiakkaani tamani ilitsersuisutut piginnaassuseqartitaanermik 

atulersitsineq/annertusaaneq/nutarterineq) akiliummut 4A6-imut Part FCL.900-mut atatillugu 

Piginnaassuseqartitaanerni ataasiakkaani tamani ilitsersuisutut piginnaassuseqartitaanermik 

atulersitsineq/annertusaaneq/nutarterineq-mut katiterneqassapput. 

 

Akiliutit taaneqartut nalunaarummi ulloq 1. januar 2023 avissaartinneqarput.  Sulianik 

suliarinninnermut pingaarutilimmik assigiinngissutsit pissutigalugit avissartitsineq pivoq.  

Taamaammat suliat suussusaannut tunngatillugu taakku avissaartinneqarput. 

 

EMPIC systemimik ilisarititsivigineqarnitta kingunerisaanik 2025-imi katiterineq pissaaq, kiisalu 

suussutsini taakkunani pingasuni sulianik suliarinnittarnermi assigiinngissutsit suliat 

ingerlasarnerisa nutarterneqarnerannit annikillisinneqarpoq.  Taamaammat akiliutit 

katiterneqarnissaat siunertaminut naleqquppoq, tassami sulianik suliarinnittarneq 

akimmisaarfeerullugu sananeqarsimavoq aamma akiliutit siuliinili imminnut assigeereerput. 

 

Akiliummik nutaamik pilersitsineq 

Piffissami killilimmi (6F5-imi) silaannakkut angallassissutinut nunanit allaneersunut (UL-inut)  

akuerineqanngitsumik suussusilinnut immikkut ittumik akuerissutit pillugit Trafikstyrelsi 

akiliummik nutaamik pilersitsissaaq.  Timmisartut Oqitsuararsuit (UL-it) nunanit allaneersut 

sussusaat akuerineqanngimmata aamma taamaammat nunagisaminni silaannakkut 

angalasinnaanermut uppernarsaammik taamaallaat peqarmata, akiliut pilersinneqassaaq.  

Nunagisami silaannakkut angalasinnaanermut uppernarsaat taamaallaat nammineq nunagisap 

silaannartaani timmisartornissamut akuersissummik tunniussivoq.  Qallunaat 

killeqarfiitigoorsinnaajumalluni, timmisartunut UL-inut nunanit allaneersunut taamaammat 

immikkut ittumik akuersissuteqarnissaq pisariaqarpoq.  Immikkut ittumik akuersissut 

Trafikstyrelsimut qinnutigineqarsinnaavoq. 

 

2D1 – Inuit isumannaallisaanikkut akuersissutigineqarnerat 

Aaqqissuussineq 2023-imi iluanaaruteqarfiuvoq, taamaammat iluanaarutigineqartut 

iluanaarutaajunnaarsinniarlugit akigitinneqartoq 2024-imi appartinneqarpoq.  Atulersitsinerit 

amerlassusissaattut naatsorsuutigisagut amerlavallaartillugit inississimagigut, aamma sulianik 

suliarinnittarnermut piffissap atorneqartartup sivikinnerunissaanut naatsorsuutigisimasarput 

sivikippallaamik inississimagipput, 2024-imi takuneqarsinnaalerpoq.  Ukiut siuliini 

qinnuteqaatit amerlassusaat assigiiaangaatsiartut tunngavigalugit qinnuteqaatigineqartussatut 

naatsorsuutigisagut missiliorsimavagut.  Sulisaatsimi naatsorsuutigisatsinnit ikinnerusunik 

qinnuteqaateqartoqarnera misigisimavarput.  Aammattaaq PET-p IT-systemiata 2024-imi 

atorneqalernissaa naatsorsuutigisimavarput, taamaattoqarnissaalu sulianik suliarinnittarnermi 

piffissap atorneqartartup sivikillisinneqarnissaanut missiliuutigisimavarput.  IT-systemi suli 

piviusunngortinneqanngilaq aamma  massakkuugallartoq qaqugu piviusunngortinneqarnissaa 

nalunarallarpoq..  Taamaattoq 2025-ip ingerlanerani taassuma atorneqalernissaa 

naatsorsuutigivarput. 

 

Sulianik suliarinnittarnermut piffissamut atorneqartartumut naleqqiullugu, ilaatigut ukiunut 

siuliinut naleqqiullugu qinnuteqaatit nassiunneqartut pitsaassusaasa malitsigisaanik sulianik 

suliarinninnermi suliarinneqqittarnerit amerlassusaasa amerleriarsimanerat 

takuneqarsinnaalersimavoq.  2024-imi akip apparneqarnera peqatigalugu, isertitat 

aningaasartuutillu akornanni oqimaaqatigiinnginnermut tamanna annertuseriaataavoq. 

 

Amigaattoorutit pilersinneqarsimasut amigartoorutaajunnaarsinniarlugit, 2025-imi aki 2.800 

kr.-imut qaffanneqassaaq.  PET-p IT-systemia atorneqalerpat, siunissami aki 

aningaasartuutinut killiffimmut matussusiisussamut appartinneqarsinnaanera 

naatsorsuutigineqarpoq. 

 

4A6 – Part-FCL.900.a-mut atatillugu ataatsimut sungiusaasutut allagartamik 

atuutilersitsineq/annertusaaneq/nutarterineq  

Akiliutit pingasut taakku ataatsimoortinneqarnerisigut, aki 2025-imi 2.000 kr.-imut 

appartinneqassaaq.  2025-imut siumullu aningaasartuutinut killiffimmut 

matussuseerpiartussamut aalajangersarneqarpoq. 

 

4A9 – Timmisartunut inuttaqanngitsunut aqutsinissamut piginnaasassat 
pillugit allagartap akuersissutip atulersinneqarnera aamma 

internettimut attaveqarluni teoriimik misilitsinnerit 

Akiliutimut akigititaq kukkusoq kukkunikkut 2023-imi aamma 2024-imi akileqquneqarsimasoq, 

Trafikstyrelsip paasisimavaa, taamaammallu 2023-imi isertitat tamarmik kiisalu 2024-imi 

januarimiit septemberi ilanngullugu isertitat atuisunut utertinneqarput.  Piffissami tassani 

akiligassiinermut aaqqissuussinermut Trafikstyrelsi suli aningaasartuuteqarpoq, 

aningaasartuutigineqartullu taakku taamaalillutik matussuserneqanngillat.  Tamatuma 

peqatigisaanik 2023-imi IT-mut aningaasaliinernut atatillugu aningaasartuutit 

annertusisimapput. 

 

Pissutsit taakku aaqqissuussinermi amigaattooruteqarnermut pilersitseqataasimapput, 

taakkulu ukiuni tulliuttuni akilersorneqassapput.  Amigaattoorutit akilerneqarpata, killiffimmut 

aningaasartuutinut matussusiisumut akit appartinneqarsinnaassapput.  2025-imi aki 2021-imi 

akiliummut akigititaasup killiffiata assinganut qaffanneqarpoq. 

Taamaammat aki 2024-imi 10 kr.-iusoq 2025-imi 130 kr.-inngorlugu qaffanneqarpoq.  

 

4B1 – Inunnut allagartat akuersissutit ATS-it atulersinneqarnerat – Aallaqqaataani 

pisinnaatitaaffiit  

 

2024-imi aki 1.600 kr.-iusoq 2025-imi 800 kr.-imut appartinneqarpoq.  Nioqqutissiornermi 

aningaasartuutit 2023-imi naatsorsuutigisamit appasinnerummata, 2024-imi iluanaarutinik 

pilersitsisoqarnissaa naatsorsuutigineqarpoq.  2025-imi aamma 2026-imi iluanaarutissatut 

naatsorsuutigisat ikilisinniarlugit aki appartinneqassaaq. 

 

4C2 – Part -66 AML-ip nutarterneqarnera/annertusineqarnera 

2024-imi aki 3.500 kr.-iusoq 2025-imi 1.600 kr.-inngorlugu appartinneqassaaq.  2023-imi 

amigaattoorutit pilersinneqarsimasut 2024-imi amigaattoorutaajunnaarsinneqarnissaat 

naatsorsuutigineqarpoq taamaammallu aningaasartuutit akiliummut atasut killiffiannut aki 

appartinneqassaaq. 

 

4D2 – C/C-mut allagartamik atulersitsineq 

2024-imi aki 180 kr.-imiit 2025-imi 140 kr.-imut appartinneqassaaq.  Iluanaarutit 

pilersinneqarsimasut iluanaarutaajunnaarnissaat siunertaralugu aki appartinneqassaaq. 

 

4D3 – Silaannakkut angallannermi radiotelefonistitut allagartamik akuersissummik 

atuutilersitsineq 

2024-imi aki 635 kr.-imiit 2025-imi 300 kr.-imut appartinneqassaaq.  Iluanaarutit 

pilersinneqarsimasut iluanaarutaajunnaarnissaat siunertaralugu aki appartinneqassaaq. 

 

 

4J1 – PPL-imut misilitsinneq/misilitseqqinneq fagit tamaasa ataasiakkaarlugit 

Iluanaarutit pilersinneqarsimasut iluanaarutaajunnaarsinneqarnissaat naatsorsuutigalugu aki 

2023-imiit 2024-imut appartinneqarpoq.  Iluanaarut taanna massakkut 

iluanaarutaajunnaarsimalerpoq aamma taamaammat aki aningaasartuutinut killiffiit 

matussuserniarlugit 2025-imi aki 600 kr.-imut qaffanneqassaaq.  Qallunaatut oqaatsit atorlugit 

misilitsinnernut atasumik atortussat ilassutaasut iluarsaanneqarnerannut 

suliarineqarnerannullu avataanit pisariaqartinneqartumik atuinissaq eqqarsaatigalugu, 

siunissami aningaasartuutit qaffasinnerunissaat naatsorsuutigineqarpoq. 

 

4J2 – ATPL -imut misilitsinneq/misilitseqqinneq fagit tamaasa ataasiakkaarlugit 

2024-imi aki 1.250 kr.-imiit 2025-imi 950 kr.-imut appartinneqassaaq.  Iluanaarutit 

pilersinneqarsimasut iluanaarutaajunnaarsinniarlugit aki appartinneqassaaq. 

 

4M1 – Napparsimasunik nakorsaatinillu angallassinerit tikittut 

2024-imi aki 800 kr.-imiit 2025-imi 1.050 kr.-imut aki qaffanneqassaaq.  2024-imi isertitat 

ukiumut aningaasartuutinut matussusiisimanngimmata, amigaattoorutit 

amigaattoorutaajunnaarsinniarlugit aki qaffatsinneqassaaq. 

 

4M2 – Napparsimasunik nakorsaatinillu angallassinerit aallartut 

2024-imi aki 1.200 kr.-imiit 2025-imi 1.450 kr.-imut qaffatsinneqassaaq. 2024-imi isertitat 

ukiumut aningaasartuutinut matussusiisimanngimmata, amigaattoorutit 

amigaattoorutaajunnaarsinniarlugit aki qaffatsinneqassaaq. 

 

6F5 – Piffissami killilimmi silaannakkut angallassissutinut nunanit allaneersunut (UL-

inut)  

 (Nutaaq) 

Isertitassatut aningaasartuutissatullu naatsorsuutigineqartut aallaavigalugit akiliummut aki 

aalajangersarneqassaaq.  Akiliutip aningaasartuutinut matussusiinissaanut 2025-imi aki 1.050 

kr.-imut aalajangersarneqarpoq. 

 

9E5 – Misissuisartut allagartanik akuersissutilerneqarnerat aamma allagartanik 

akuersissutileqqinneqarnerat  

2024-imi aki 300 kr.-iusoq 2025-imi 450 kr.-imut qaffanneqassaaq.  Aki killiffimmut 

aningaasartuutinut matussusiisumut qaffanneqassaaq, iluanaarutissatut 

naatsorsuutigineqartoq appartinneqarnikuummat. 

 

12A1 – Ullormut pikkorissarfiusumut ataatsimut 

2024-imi aki 2.000 kr.-iusoq 2025-imi 2.500 kr.-imut qaffatsinneqassaaq.  Aaqqissuussinermi 

suli amigaattooruteqarnissamik naatsorsuuteqarneq tunngavigalugu aki qaffatsinneqassaaq, 

tamannalu ilaatigut pikkorissarnerit ingerlanneqarnerannut atatillugu aningaasartuutit 

amerlisimanerannik ilaatigut pissuteqarpoq.  Amigaattoorutit 2025-ip naanerani 

millisimanissaat naatsorsuutigineqarpoq, tamatumalu kingorna akiliut killiffimmut 

aningaasartuutinik matussusiisumut aalajangersarneqassaaq.  


